
        
            
                
            
        

    
	Хатгин Ц. ДАМДИНСҮРЭН

	 

	ЧЕХОСЛОВАКИЙН ЭРДЭМТЭН ПОУХА МОНГОЛ УЛСАД БАЙГАА НЬ

	 

	“ИНТЕРПРЕСС” хэвлэлийн газар Улаанбаатар хотноо 2001 онд эрхлэн хэвлүүлсэн “ЦЭНДИЙН ДАМДИНСҮРЭН : БҮРЭН ЗОХИОЛ (Гутгаар боть)” номоос

	 

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	 

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ЧЕХОСЛОВАКИЙН ЭРДЭМТЭН ПОУХА МОНГОЛ УЛСАД БАЙГАА НЬ 

	Монгол Чехословак хоёр улс газар нутгийн талаар алс хол орших боловч манай хоёр ард түмний соёлын харилцаа жил ирэх тутам өргөжин бэхжиж байна. Манай монгол улсын соёл урлагийн төлөөлөгчид Чехословак улсад удаа дараа очиж байсан ба Чехословак улсын дуу бүжгийн ансамбль саяхан монголд зочлон ирж байгаад явлаа. 

	Одоо Монголд Чехословак улсын монголч эрдэмтэн Павел Поуха ирээд байна. Эрдэмтэн Поухын ирсэн явдал бол монгол Чехословакийн ард түмний соёлын хамтын ажиллагааг улам өргөжүүлэхэд тодорхой тус болох нь лавтай юм. 

	Эрдэмтэн Поуха бол Чехословак улсад монгол судлалыг үүсгэн байгуулж байгаа хүн юм. Тэгээд Чехословак залуучуудыг монгол хэл бичигт сургаж байгаагаас гадна монголын ард түмний түүх, соёлын бүтээлтэй Чехословакийн ард түмнийг танилцуулах талаар багагүй ажил хийж байгаа хүн юм. Түүний хийсэн бүтээсэн ажил нь монголын соёлын газруудаар үзэгдсээр байна. Зарим жишээг хэлбэл: эрдэмтэн Поухын хамтаар бид Сүхбаатар, Чойбалсангийн музейд орлоо. Музейд Чойбалсангийн зохиол орос, чех хэлэнд тус тус хэвлэгдсэнийг тавьсан байна. Чех хэлэнд тус зохиолыг эрдэмтэн Поуха орчуулсан юм байна. Монгол улсын номын санд монголын эртний дурсгалт бичиг “Нууц товчоо” чех хэл дээр байхыг бид үзлээ. Энэ зохиолыг чех хэлэнд эрдэмтэн Поуха орчуулж хэвлүүлсэн байна. 

	Поуха “Нууц товчоог” орчуулснаар барахгүй “Нууц товчооны” тухай тусгай судлалын номыг герман хэлээр зохиосон байна. Энэ зохиол нь одоо Чехословакт хэвлэгдэж байна. Мөн энэ номыг зохиосны учир 1951 онд Чехословакийн Шинжлэх ухааны академийн шагнал авчээ. Тэр номын ерөнхий төлөвтэй танилцаж үзвэл “Нууц товчоог” түүхийн ба уран зохиолын талаар шинжилж бичсэн байна. “Нууц товчооны” доторх уран өгүүлэл, домгуудыг Европ ба дорно дахины уран зохиолын дурсгалт бичгүүдтэй харшуулан судалжээ. Тэгээд “Нууц товчоог” зохиосон хүн бол тэр үеийн өрнө, дорно зүгийн уран зохиолуудыг мэддэг эрдэм чадалтай хүн байсан гэж дүгнэжээ. “Нууц товчоог” судлахдаа түүний уран чадварт их анхаарал тавьсан нь сонирхолтой юм. Эрдэмтэн Поухын бичсэн энэ судлал бол монголын эртний соёлыг судлах, “Нууц товчоог” судлах явдалд илэрхий ахилт болсон чухал бүтээл байна. Эрдэмтэн Поуха одоо монголд хэдэн сар болох бөгөөд монголын зөвхөн хэл бичгийг судлах зорилт тавиагүй, шинэ монголын соёл урлагийн амжилт хөгжилт, ард олны чөлөөт жаргалт амьдралтай танилцах өргөн зорилт тавьж байна. Тэгээд монголд ирснээс хойш Улаанбаатар хотын байдал, барилга үйлдвэр, ажилчны соёл амралтын газар, музей, кино, цирк зэрэг газруудаар явж танилцсан ба зохиолч эрдэмтэн нартай уулзаж ярилцаж байна. Хэдэн сар байж монголын байдалтай сайн танилцаад шинэ монголын байдлын тухай өөрийн замын тэмдэглэлийг баримталж тусгай ном зохиох бодлоготой юм байна. 

	Эрдэмтэн Поуха монголын байдалтай танилцахаар барахгүй Чехословакийн соёлын хөгжлийг монголын ард түмэнд танилцуулах зорилт тавьж байна. Ийм зорилгоор монголын сэхээтэн нарт зориулж хэдэн илтгэл хийхээр төлөвлөжээ. Үүний заримыг хэлбэл, Чехословакийн уран зохиолын хөгжил, Чехословак улсад дорно дахины судлал хөгжсөн нь, “Монголын нууц товчоог” өөрөө судалсны товч дүн зэрэг болно. 

	Павел Поуха бол дан монголыг судлагч биш, энэтхэгийн санскрит хэл бичиг, төвөд хэл бичгийг судлагч хүн юм. Төв Азид урьд байсан Тохар улсын хэл бичгийг судалж хэдэн ном зохиожээ. Найрамдалт улсын ийм өргөн уудам мэдлэгтэй эрдэмтэн хүн монголд ирж тавтай байзнах болсон нь манай хэл бичгийн судлагч нарт их таатай завшаан болж байна. Манай хэл бичгийн мэргэжилтэн нар энэтхэг төвөдийн судлал ба Европ дахь дорно дахины судлалын тухай олон зүйлээр чухал зөвлөгөө авч болох юм. 

	Дэлхий дахины олон улс ба ялангуяа Зөвлөлт улс тэргүүтэй ардчилсан лагерийн улсуудын соёлын харилцаа, соёлын ажилтны харилцаа бол ард түмний найрамдлыг бэхжүүлэхэд тус нэмэр болох бөгөөд харилцан туршлагаа авалцаж соёл боловсрол шинжлэл судлалыг улам урагштай явуулахад дөхөм болох сайхан үр дүнтэй юм. 

	ӨГЛӨГИЙН ЭЗНИЙ СОНОРТ

	 

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	 

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	 


ЦЭНДИЙН ДАМДИНСҮРЭН “БҮРЭН ЗОХИОЛ” Гутгаар боть (2001) номын хэвлэн нийтлэлийн мэдээлэл

	 

	Оршил, тайлбар сэлт, ном зүй үйлдэж хэвлэлд бэлтгэсэн Д. ЦЭДЭВ

	 

	“ИНТЕРПРЕСС” хэвлэлийн газар

	Улаанбаатар хот

	2001 он

	 

	Компьютерт эхийг бэлтгэсэн

	О. Мөнхтуяа, Л. Буд

	 

	Хавтасны дизайныг П. Даваа-Очир бэлтгэв.

	 

	Интерпресс хэвлэлийн газрын ерөнхий редактор Жалайр М. Баттөгс

